
প্রাইজ দেওয়া শেষ হতেই হেদুয়া থেকে বেরিয়ে এল হিমন। ন্যাশনাল সুইমিং ক্লাবের সামনে প্রচণ্ড ভিড়। অল বেঙ্গল এজ গ্রুপ সুইমিং একটু আগে শেষ হয়ে গেল। সামিয়ানার নীচে বসে হিমন এতক্ষণ ঘামছিল। ছোটনের জন্য তাই ও আর অপেক্ষা করল না।

হেদুয়া থেকে ইমাম বক্স লেনের দূরত্ব এমন কিছু না। বাড়ি থেকে ছোটন একাই যাতায়াত করে এখন। আজ সকাল থেকে ছেলেটা পিছন পিছন ঘুরছিল। “হিম্মা, তুমি আমার ইভেন্টটার সময় থেকো। তুমি থাকলে, দেখো, আমি ঠিক চ্যাম্পিয়ন হব। ”

বারবার একই কথা শুনে হিমন বাধ্য হয়ে বলেছিল, “ঠিক আছে, যাব। ঠিক ক’টার সময় তোর ইভেন্ট বল তো ?”

“আড়াইটেয়!

বেলা আড়াইটেয় ওর একটা কাজ ছিল। ভূপেনদার পার্টি অফিসে গেলে ভাল হত। ভোটার লিস্টে কী গণ্ডগোল হয়েছে যেন, তা নিয়ে কথা বলার জন্য । দু’তিন দিন ধরে যাব বলেও, যেতে পারেনি হিমন। আজ না গেলে ভূপেনদা অসন্তুষ্ট হতে পারেন। কিন্তু ছোটনের আবদার শেষ পর্যন্ত ও ফেলতে পারেনি। রাজি হয়ে বলেছিল, “যদি গোল্ড মেডেল আনতে পারিস, তা হলে শর্মার দোকানে নিয়ে গিয়ে তোকে ভরপেট রাবড়ি খাওয়াব।  Lal Ronger Prithibi pdf

ছোটনের বয়স এগারো-সাড়ে এগারো। বছর দুই আগেও ছেলেটা খুব সর্দি-কাশিতে ভুগত। নাতিকে নিয়ে আলতামাসির ভোগান্তি দেখে একটা সময় হিমনই দাওয়াই বাতলে দেয়, সাঁতারে দিলে ছোটনের আর এই খুচখাচ রোগ হবে না। এখন দিব্যি ভাল আছে। কার মধ্যে কী প্রতিভা লুকিয়ে রয়েছে, বলা যায় ? সাঁতার শিখে ছোটন এখন কম্পিটিশনেও নামছে। ওর স্ট্রোক দেখে ন্যাশনাল সুইমিং ক্লাবের বাঘদা মাঝে একদিন বলেছে, “তোমাদের বাড়ির ওই স্বপন মণ্ডল নামে ছেলেটা, দেখো, একদিন ন্যাশনাল চ্যাম্পিয়ন হবে। ”

বাঘদার ভাল নাম সমর মিত্র। নিজে এক সময় ওয়াটার পোলো খেলত। হিমনরা যখন সুইমিংয়ে টপ ফর্মে, তখন অবশ্য বাঘদা রিটায়ার করে ফেলেছে। এখন ক্লাবের কর্তা। বিরাট লম্বা চওড়া মানুষ। কিন্তু মনটা খুব ভাল। ছোটদের নানাভাবে সাহায্য করে। এই বাঘদার হাতেই ছোটনকে এক সময় দিয়ে এসেছিল হিমন।

আরও কম বয়সে শ্লেষ্মার জন্য ছোটন কোনও কথা পরিষ্কার উচ্চারণ করতে পারত না। হিমনমামা বলতে গিয়ে, জড়িয়ে ফেলে বলত, হিম্মা। এখনও তাই বলে ডাকে। ছেলেটাকে খুব ভালবাসে হিমন। খারাপ পাড়ায় মানুষ হচ্ছে। বলতে গেলে, আলতামাসি ছাড়া ওকে দেখারও কেউ তেমন নেই। মা পুতুল মণ্ডল ওকে দু’চোখে দেখতে পারে না। তাই ছোটনের যত আবদার হিমনের কাছে। Lal Ronger Prithibi pdf

ফিফটি মিটার ব্যাক স্ট্রোকে সত্যি সত্যিই আজ ছোটন গোল্ড পেয়েছে। ওকে দারুণ ফাইট দিল সেন্ট্রালের একটা ছেলে তিতির চ্যাটার্জি। ওদের ইভেন্টটা হওয়ার সময় হিমন নিজে একটু টেনশনে পড়ে গেছিল। শেষ পর্যন্ত ছোটন মুখ রেখেছে। পকেটে শ’খানেক টাকা নিয়েই আজ বেরিয়েছিল। রাবড়ি কেনার জন্য ওকে আবার ছুটতে হবে গিরিশ পার্কের মোড়ে শর্মার দোকানে। Lal Ronger Prithibi pdf

বসন্ত কেবিনের পাশ দিয়ে হিমন ট্রাম লাইনের দিকে যাচ্ছে, এমন সময় মেয়েলি গলায় কে যেন ডাকল, “এই হি-ম্যান, কোথায় যাচ্ছিস ?”

ঘাড় ঘুরিয়ে ও দেখল, শিউলি। পরনে হলুদ রঙা তাঁতের শাড়ি, ম্যাচ করা ব্লাউজ। কাঁধে একটা কিট ব্যাগ। বারো বছর আগে যেমন ছিল, তেমনই আছে। সেই রকম ছিপছিপে, সুন্দরী। সুইমিং কস্টিউম পরিয়ে দিলে, এখনও ওকে জ্বলে নামিয়ে দেওয়া যেতে পারে।

বড়দের জন্য লেখা বইয়ের পিডিএফ পেতে ভিজিট করুন এখানে।

শিউলি আর মেহুলি, দু’বোন হিমনদের সঙ্গেই সাঁতার কাটত। শিউলি বেশিদূর এগোতে পারেনি। মেহুলি বেঙ্গল চ্যাম্পিয়ন হয়েছিল বার তিনেক। একবার ন্যাশনালেও ব্রোঞ্জ পায়। সে সময় দু’বোনই ছেলেদের মতো ঘাড় পর্যন্ত চুল ছাঁটত । এখনও হেয়ার স্টাইল বদলায়নি শিউলি। এক ঝলক দেখলে, ওর চেহারায় এক ধরনের আভিজাত্য নজরে পড়ে

শিউলির গা ঘেঁষে দাঁড়িয়ে রয়েছে এগারো-বারো বছরের একটা ছেলে। হাতে পটেটো চিপসের একটা প্যাকেট। হিমন চিনতে পারল, এই ছেলেটাই কিছুক্ষণ আগে ব্যাক স্ট্রোকে হেরে গেছে ছোটনের কাছে। তিতির চ্যাটার্জি তা হলে শিউলির ছেলে?

“কীরে, চিনতে পারছিস ?”

হিমন সত্যি কথাটাই বলল, “চিনতে পারব না কেন ? তুই তো একই রকম আছিস শিউলি। তুই এখানে?”

“ছেলের জন্য। ওর বাবার শখ চেপেছে, ছেলেকে সুইমার করবে। ” Lal Ronger Prithibi pdf

ছেলেটার দিকে তাকিয়ে হিমন জিজ্ঞাসা করল, “কোথায় প্র্যাকটিস করো তুমি ?” শিউলিই উত্তরটা দিল, “সেন্ট্রালে।

“আমাদের এন এস এ-তে দিলি না কেন ?”

“টাইম স্যুট করল না। স্কুলে পড়ার চাপ এত বেশি। ”

“সেন্ট্রালে কে শেখায় রে এখন ?”

“তুই চিনবি না। চঞ্চল সমাদ্দার, আমাদের অনেক পরের ব্যাচ। সাই থেকে ট্রেনিং নিয়ে এসেছে।”

তিতির ফিসফিস করে কী জিজ্ঞাসা করল শিউলিকে। বয়সের তুলনায় বেশ লম্বা। ছোটনের সমবয়সী। অথচ কী তফাত দু’টো ছেলের মধ্যে। খেলা ছাড়া, জীবনের দৌড়ে সব জায়গাতেই ছোটনরা মার খাবে তিতিরদের কাছে। এ কথা ভাবতেই মনটা বিষণ্ণ হয়ে গেল হিমনের।

